
noko zipiwa kangaka nje, inkoliso inganiki nento  ukuxasa abafundisi bazo. Kodwa kufuneka ukuba  zivuke kuba zohlala zingento yanto, mhlaumbi zitshabalale kuti tu.
Kulusizi ukuva ukuba “iremente yase New Griqualand, isilelelwe kauye kukuxasa U-Rev. N. Bezuidenhout.”
Leremente yase Griqualand, epesheya kwo Mzimvubu, yayicele umfundisi, yati boti ukuba babini imxase ngokwayo omnye. Bakutshwake bababini okwenene. U-Mr. N. Bezuidenhout; waketwa yiyo ngokwayo. Wati noko waka wanga uyatandabuza wada waya. Ngalomnyaka akuko nento emnike yona. Izifumene kuye izinto zen- konzo ka Kristu, kodwa yona ayimnikanga nesiqi- ngata seshumi soko ibifanele ukukurola. Oku kulihlazo, kubonisa intswela-mbulelo, kungawa- fanele ama Kristu.
Kodwake singa izihlobo zetu ezimnyama singa- zikumbuza amazwi ka Kristu, ati—“ Ongena sono pakati kwenu makabe nguye oqala ukuposa ilitye ngakuye.” Pakati kweremente zabamnyama zim- balwa ezinentwana eziyenzayo yokuxasa abafundisi abapakati kwazo. Uninzi alunqweneli nokunga lungayazi londawo. Akuko nto luyilingayo. Ukuba bekuko umoya wobukristu kuzo, zininzi indlela ebinga xaswa ngazo I-Gospel. Ibingati ukuba iswelekile imali kunikwe nempahla, kunce- diswe nangomsebenzi. Izikolo ezikade zimi ngoku ngesezizixasa ngokwazo.
Nokuba kutetwa amazwi anzima, makati ama Kristu amnyama awatwale. Akunakwenziwa nga- kumbi. Siyikankanya nje leremente yase Griqua sifuna ukuze bazifune bonke abakwanje ngayo ukuswela imbulelo. Yona ikwafana nezinye esingazibizayo nangamagama. Angamakulu nama- waka Amakristu abamnyama anganikanga nga- pezulu kwala ma Griqua. Lihlazo kubo bonke abo! “ Namkele ngesisa, yipani ngesisa.” Guqu- kani kwesi sono hleze itamsanqa lika Tixo lingabi nakuzaliseka pezu kwenu.
     UKUHANJIWA KWE LIZWI LIKA TIXO
NGU MR. PETER MASIZA NO MR. S. GAWE.
NGOMHLA we 17 ku April, sanduluka kwa Mfuleni sobabini saya kugaleleka E-Hebehebe, apo U-Mr. Masiza wangenisa ityalike ukumka komhla. Ba- bambalwa abantu abakulu, kwakolisa ngentsapo. U-Mr. Masiza wateta ngako ukwakiwa kwetyalike. Inkosi yakona yeza ku S. Gawe, yati, bantwana bam namhlanje nifike ngemini embi ngokuba nize mhlana mna ndihlanganisa impahla yokwenza indlela yenqwelo. Ewe safika neremente yakona ihleli kakuhle nabantwana befunda kakuhle. Umntu esafumana indaba ezimbi ngaye ngumfu- ndisi wentsapo wakona. Wabuya U-P. Masiza wangenisa umtandazo wakusasa.
Ngolwe 18 saya kugaleleka E-Ndakana. Sayi- fumana inkosi ikomnye umzi. Sati kuyo usalazina ilizwi owaliteta no Mr. Waters? Yati ‘Ewe ndisalazi.’ Yati ilindele zonke imini umshumayeli ovela ku Mr. Waters.
Ngolwe 19 saya kugaleleka E-Nqamakwe seku-
ngokuhlwa. Salala kamnandi ku Mr. Klass Mtakati. Kusasa umtandazo wapatwa ngu S. Gawe. Babako abantu noko besingabalindele ngenxa yokuba kude kwabo. Abantu baloremente balishumi elinesinye. Oza kupehlelelwa mnye. Intsapo zesikolo encwadini zi 46; ezikolisa uku- ngena zi 20.
Ngolwa 20 saya kufika E-Ncwazi sekulilwile sasesilala. Kwasa sisenza umtandazo, wapatwa ngu S. Gawe. Sesuka safika kumzi ka Mr. Michael emini. Wasamkela kakuhle. Sati makahlanganise abantu ngokuba size kubabona. Wabahlanganisa ke, bangena emva kwemini babaninzi, kuko nama Lawo, wazake ngoko U-Mr. Masiza washumayela nangesi Bulu. Abantu balo remente basibozo, kodwa abamkeli bomtendeleko batatu. Intsapo zesikolo zi 26. Safika ngecawa abapumla ngayo abantwana, bekangela emva kwempahla. Sesuka kusasa ngolwa 21, sapelekwa ngu Mr. Michael waza kubuya E-Gcuwa.
Safika E-Ncwazi emini. Safika namhla eko umshumayeli wakona, nabantu sebesilindele. Waselengenisa ityalike U-Mr. Masiza. Abantu beremente yakona bali 11; abomtendeleko basi- bozo. Intsapo zesikolo encwadini zi 31 ; ezikolisa ukuhlala zingena zi 20. U-S. Gawe wenza umta- ndazo.
Ngolwa 22 saya E-Mtwaku. Safika kona abantu sebesilindele sebehlanganiswe ngu Klass Mtakati. Nenkosi yayiko. Yaba yinto eninzi yabantu. Yati yakupuma inkonzo abantu bonke babuza owabo umfundisi ukuba bomfumana ninina? Wayete U-Mr. Waters womtumela.
Ngolo kuqala ku May, seza kugaleleka E-Caba (St. James’ Mission). Isikolo sakona sihambiseka kakuhle, kodwa safika umfundisi wakona engaseko. Ngendlu yetyalike, uti U-Booy Malras, inkosi yakona, ewe ityalike uyavuma ukuyaka, kodwa akakabi naxesha ngenxa yokuvuna. Enye into usaxakwe nayindlela. Ubengekaqiniseki nokuba iyakwakiwa ngezitena. nokuba koba ngemiti sinina.
Exojana, U-Ramncwana wafika kum ngokuba bendimbizile, wandixelela ukuba amaqaba akasa- ngeni etyalikeni ngenxa yemigidi. Sekungena abantu beremente bodwa, be 11 ngenani.
Ngolwe 2 ku May ndaya kufika E-Xolobe (St. Stephen’s) kusekusasa, ndasendisiya ku Ngco- ngolo. Ndenza ityalike kona. Yati yakupuma ndateta nayo inkosi leyo ngokwakiwa kwendlu yetyalike. Yati yona iyayifuna kakulu ukuba ibeko; kade ilinga ebantwini ukuba mayenziwe, kodwa abavumi, nayo ngokwayo kaloku ayinanto ingabaqalela ngayo. Yati ukuba kuko iqinga lokuba bayenze, make ndilinge nam, yona kade ibazama.
S. GAWE.
    LOVEDALE MISSIONARY INSTITUTION.
KULE Institution kopindwa ukungenwa ngolwe Sine ngolwa 27 ku July.
Kwesentombi isikolo kuya kwamkelwa ezimbini intombi mhlaumbi ezintatu kwi- qela elifunda imisebenzi. Ezo zisemsebe- nzini ziyifumana imfundo ngokuhlwa ; zize zibatalwe isheleni zone ngenyanga, ngo- nyaka wokuqala, zizuze nokudla kwazo. Ote wakangela kwi Sigidimi sika December wozifumana kona ezinye indawo.
Sitemba ukuba izihlobo zetu ezintsundu zoyikumbula imali yabantwana yomnyaka, ngokuba kufuneka ukuze babatalelwe ngalomini, abangena ngo January odlu- leyo. Siyazimema ukuze zibeko kulo- ntlangamso.
INGQAKAQA.
E-KAPA kuko umntu oseleke wabanjwa yingqaka- qa. Ngoku ukwi Somerset Hospital, ubekwe yedwa. Njengokuba singasenako nje ukuyipepa ingqakaqa sitemba ukuba boti abo bangekaqa- tshulwa sebesinga emagqireni ukuba baqatshulwe. Asikeva ukuba iselifikile nase Bayi.
E-London abantu ababulawa yingqakaqa ba- ngamakulu amabini iveki zonke. Eyona nto incedayo kukuqatshulwa. E-Derby ese England usand’ukuti U-Dr. Flinn, akukabiko mntu ubule- we yingqakaqa, noke yamhla emveni kokuba seleqatshulwe kabini. .
IZINTO NGEZINTO.
ELINYE ikonxwa lom Xosa lite lisemba amatye E-Rini lawelwa ludonga lwalomnxuma belisimba kuwo lafa. Kute ukudilika kodonga laselelwa kwetu, lati lakumbiwa kwafikwa selifile.
NGECAWA edluleyo amapolisa ase Rini awaba- mba onke ama Mfengu nama Xosa awayehleli kona engenamaqaga. Kwafakwa ishumi elinesitoba etolongweni. Ngemini elandelayo yati inxenye yawo yavelisa ubunqina bokuba inabelungu ese- benza kubo. Banikwake abo amaqaga, isihlanu sabo sohlwaywa.
E-DORDRECHT kuko Umxosa osand’ ukulinga ukudlisa umntu nosapo lwake. Lomxosa wa- yexabene nenkosikazi yake, wazake wafaka umnqambu wecuba embizeni yeteya. Isihlanu salondlu saka sagula, sabuya sapila kodwa. Lo- nkwenkwe ngoku izimele.
U-REV. Mr. Paterson wase Uitenhage ugodu- kile ukuya E-England. Ube seleminyaka ima 35 engumfundisi kwelilizwe. Abantu bake baba lusizi ukwahlukana naye. Abanye abaka bapantsi kwemfundiso yake bahamba imayile ezingapezu kwe kulu ukuza kumbona pambi kokuba emke.
U-MR. GRIFFITH, imantyi yase Qonce ngoku uye kuba yimantyi elu Sutu.
EZENTENGO (I-FANDESI).
NGOLWE Sine ngolwe 6 ku July kuyakutcngiswa E-Hilton ngase Rini, igusha, nebokwe, nenkomo, nenkabi, nenkunzi zegusha, ikasi zoboya,nenqwelo.
E-RIETPONTEIN ngase Colesberg kuyakutengi- swa ngu Mr. E. van Bart, impahla ka Mr. J. van Schalkwijk nge WEDNESDAY, ngolwe 2 ku August, Igusha ezi 1500, Inkomo ezi 90, Amahashe ama 46, Inqwelo ezi 2, nenqwelana zamahashe ezi 4; Impahla yendlu, enjenge zitulo, netafile, nezitya, nengubo zokulala; Impahla zokulima, ozipuluwa, nomihlakulo.
INTENGO YEZINTO EMARKENI,
NGECAWA EDLULEYO.
AWONA MANANI MAKULU.
KWEYASE BAYI.
Nge 100 leponti Itapile 6s., umgu- bo 9s., umbona 7s., amazimba 6s., ihabile 6s., imbotyi 12s., iertyisi 15s., irasi 6s.
KWEYASE RINI.
Nge 100 leponti:—Umbona 6s., umgu- bo 10s., amazimba 6s. 3d., itapile 11s.; izikumba zenkomo ngeponti 3 1/4d.; inkuni ngefulara enkulu £1 15s.

